
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"РАҪҪЕЙ ФЕДЕРАЦИЙӖН НАЛУКСЕМПЕ ТӲЛЕВСЕМ ҪИНЧЕН КАЛАКАН САККУНӖСЕМПЕ РАҪҪЕЙ
ФЕДЕРАЦИЙӖН СУБЪЕКЧӖСЕНЕ ШАНСА ПАНӐ НАЛУК ЙӖРКЕЛӖВӖН ЧӐВАШ РЕСПУБЛИКИНЧИ ЫЙТӐВӖСЕМ ҪИНЧЕН" САККУННЕ ТАТА ЧӐВАШ РЕСПУБЛИКИН "ЧӐВАШ РЕСПУБЛИКИН "РАҪҪЕЙ ФЕДЕРАЦИЙӖН НАЛУКСЕМПЕ ТӲЛЕВСЕМ ҪИНЧЕН КАЛАКАН 
САККУНӖСЕМПЕ РАҪҪЕЙ ФЕДЕРАЦИЙӖН 
СУБЪЕКЧӖСЕНЕ ШАНСА ПАНӐ НАЛУК ЙӖРКЕЛӖВӖН ЧӐВАШ РЕСПУБЛИКИНЧИ ЫЙТӐВӖСЕМ ҪИНЧЕН" 
САККУННЕ УЛШӐНУCЕМ КӖРТЕССИ ҪИНЧЕН" 
САККУНӖН 2 СТАТЙИНЕ УЛШӐНУСЕМ 
КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи юпа уйӑхӗн 26-мӗшӗнче
йышӑннӑ

1 статья
Чӑваш Республикин "Раҫҫей Федерацийӗн налуксемпе тӳлевсем ҫинчен калакан саккунӗсемпе Раҫҫей Федерацийӗн субъекчӗсене шанса панӑ налук йӗркелӗвӗн Чӑваш Республикинчи ыйтӑвӗсем ҫинчен" 2001 ҫулхи утӑ уйӑхӗн 23-мӗшӗнчи 38 №-лӗ саккунне (Чӑваш Республикин Патшалӑх Канашӗн ведомоҫӗсем, 2001, 42, 45 №-сем; 2002, 46, 49, 52 №-сем; 2003, 54, 57 №-сем; 2004, 59, 61 №-сем; 2005, 64, 65 №-сем; 2006, 72 №; 2007, 73, 74 №-сем; 2008, 76 №; 2009, 80, 82 №-сем; 2010, 87 №; 2011, 90, 91 №-сем; 2012, 96 №; "Республика" хаҫат, 2012, юпа уйӑхӗн 5-мӗшӗ; Чӑваш Республикин Саккунӗсен пуххи, 2013, 3, 10 №-сем; 2014, 9, 11 №-сем; 2015, 6, 10 №-сем; 2016, 6, 11 №-сем; 2017, 11 №; "Республика" хаҫат, 2018, нарӑс уйӑхӗн 21-мӗшӗ, авӑн уйӑхӗн 19-мӗшӗ; 2019, нарӑс уйӑхӗн 20-мӗшӗ, юпа уйӑхӗн 18-мӗшӗ, раштав уйӑхӗн 26-мӗшӗ; 2020, ҫу уйӑхӗн 7-мӗшӗ, раштав уйӑхӗн 2-мӗшӗ; 2021, ҫу уйӑхӗн 26-мӗшӗ, чӳк уйӑхӗн 17-мӗшӗ; 2022, юпа уйӑхӗн 5-мӗшӗ, раштав уйӑхӗн 28-мӗшӗ) ҫакӑн пек улшӑнусем кӗртес:
1) 18.1 статьян 1-мӗш пункчӗн 3-мӗш ҫум пунктӗнче "пурӑнмалли пӳ-лӗмсем," сӑмахсем хыҫҫӑн "пурӑнмалли ҫурт-йӗр, нумай хваттерлӗ ҫуртсем, тара илнӗ ҫуртсем, сад ҫурчӗсем," сӑмахсем хушса хурас, "пурӑнмалли ҫурт-йӗр, сад ҫурчӗсем," сӑмахсене кӑларса пӑрахас;
2) 19 статьяна ҫакӑн пек ҫырса 3-мӗш пункт хушса хурас:
"3. Харпӑр хӑй фончӗн шутӗнчи харпӑрлӑх правипе тытса тӑракан тата налук никӗсне кадастр хакӗ евӗр палӑртнӑ пурӑнмалли пӳлӗмсем, гараж-сем, машина-вырӑнсем тӗлӗшпе налук ставкине 0,3 процент чухлӗ палӑртаҫҫӗ, кадастр хакӗ кашнийӗнех 300 ытла миллион тенкӗпе танлашакан налук хумалли объектсемсӗр пуҫне.";
3) 23 статьян 1.4-мӗш пунктӗнче "2023 ҫулта" сӑмахсене "2023–2026 ҫулсенче" сӑмахсемпе улӑштарас;
4) 33 статьяра: 
а) ҫакӑн пек ҫырса ҫиччӗмӗш тата саккӑрмӗш ҫӗнӗ абзацсем хушса хурас: 
"Чӑваш Республикинче пурӑнакан, Украина, Донецк Халӑх Республики, Луганск Халӑх Республики, Херсон тата Запорожье облаҫӗсен территорийӗсенчи ятарлӑ ҫар операцине (малалла – ятарлӑ ҫар операцийӗ) хутшӑнакан (хутшӑннӑ), Раҫҫей Федерацийӗн Президенчӗн "Раҫҫей Федерацийӗнче тулли мар мобилизаци тума пӗлтерни ҫинчен" 2022 ҫулхи авӑн уйӑхӗн 21-мӗшӗнчи 647 №-лӗ Указӗпе килӗшӳллӗн Раҫҫей Федерацийӗн Хӗҫ-пӑшаллӑ Вӑйӗсене ҫар службине мобилизаци туса чӗннӗ, Раҫҫей Федерацийӗн Хӗҫ-пӑшаллӑ Вӑйӗсенчи ҫар службине контрактпа иртекен, Федерацин "Чӑваш Республикин ҫар комиссариачӗ" хысна учрежденийӗнчен ятарлӑ ҫар операцине хутшӑнма янӑ Раҫҫей Федерацийӗн гражданӗсене, ҫавӑн пекех Чӑваш Республикин территорийӗнче вырнаҫса тӑракан ҫар чаҫӗсенче ҫар службине контрактпа иртекен, Федерацин "Чӑваш Республикин ҫар комиссариачӗ" хысна учрежденийӗнчен Раҫҫей Федерацийӗн Хӗҫ-пӑшаллӑ Вӑйӗсем умӗнче тӑракан задачӑсене пурнӑҫлама хӑйсен ирӗкӗпе пулӑшасси ҫинчен калакан контракта тума янӑ ҫынсене, Раҫҫей Федерацийӗн наци гвардийӗн ҫарӗсенче службӑра тӑракан ҫар служащийӗсене, Раҫҫей Федерацийӗн наци гвардийӗн ҫарӗсенче ҫар службинче тӑракан тата полицин ятарлӑ ҫар званийӗллӗ ҫынсене 150 лаша вӑйӗ таран (110,33 кВт таран) двигатель хӑвачӗллӗ ҫӑмӑл автомобильсем тӗлӗшпе.
Ҫак статьян ҫиччӗмӗш абзацӗпе пӑхса хӑварнӑ налук ҫӑмӑллӑхне физически сӑпатсене, социаллӑ хӳтлӗх енӗпе патшалӑх политикине пурнӑҫлакан Чӑваш Республикин ӗҫ тӑвакан органӗ тӑратакан сведенисене тӗпе хурса, 2022 ҫулхи налук тапхӑрӗшӗн 2023 ҫулхи чӳк уйӑхӗн 15-мӗшӗчченхи, ҫавӑн пекех 2023 ҫулхи налук тапхӑрӗшӗн 2024 ҫулхи кӑрлач уйӑхӗн 
31-мӗшӗчченхи вӑхӑта параҫҫӗ."; 
ӑ) ҫиччӗмӗш–тӑххӑрмӗш абзацсене тивӗҫлӗн тӑххӑрмӗш – вун пӗр-мӗш абзацсем тесе шутлас; 
5) 39 статьяна ҫакӑн пек ҫырса 2.10-мӗш пункт хушса хурас:
"2.10. Уйрӑм предприниматель налук хумалли патент тытӑмӗпе усӑ курса пурнӑҫлакан предприниматель ӗҫӗ-хӗлӗн ҫак статьян 2-мӗш пунктӗнче кӑтартнӑ кашни тӗсӗ енӗпе ҫулталӑкра илме пултаракан чи пысӑк тупӑш виҫине Раҫҫей Федерацийӗн Налук кодексӗн 34643 статйипе килӗшӳллӗн тивӗҫлӗ календарлӑ ҫул валли палӑртнӑ коэффициент-дефлятор виҫи чухлӗ ҫуллен индексацилемелле.";
6) 39.1 статьян 1.4-мӗш пункчӗн пӗрремӗш абзацӗнче "базисене туса хурассипе" сӑмахсене "базисене туса хурассипе тата усӑ курассипе" сӑмахсемпе улӑштарас;
7) 47 статьян 1-мӗш пунктӗнче "2020–2023 ҫулсенче" сӑмахсене "2020–2030 ҫулсенче" сӑмахсемпе улӑштарас.

2 статья
Чӑваш Республикин "Чӑваш Республикин "Раҫҫей Федерацийӗн налуксемпе тӳлевсем ҫинчен калакан саккунӗсемпе Раҫҫей Федерацийӗн субъекчӗсене шанса панӑ налук йӗркелӗвӗн Чӑваш Республикинчи ыйтӑ-вӗсем ҫинчен" саккунне улшӑнусем кӗртесси ҫинчен" 2019 ҫулхи нарӑс уйӑхӗн 18-мӗшӗнчи 4 №-лӗ саккунӗн ("Республика" хаҫат, 2019, нарӑс уйӑхӗн 20-мӗшӗ; 2022, юпа уйӑхӗн 5-мӗшӗ) 2 статйин 4-мӗш пайӗнче "2024 ҫулхи кӑрлач уйӑхӗн 1-мӗшӗнчен пуҫласа усӑ курмаҫҫӗ" сӑмахсене "2025 ҫулхи кӑрлач уйӑхӗн 1-мӗшӗнчен пуҫласа усӑ курмаҫҫӗ" сӑмахсемпе улӑштарас. 

3 статья
1. Ҫак Саккун, ҫак Саккунӑн 1 статйин 4-мӗш пункчӗсӗр пуҫне, 2024 ҫулхи кӑрлач уйӑхӗн 1-мӗшӗнчен пуҫласа, анчах та ӑна официаллӑ йӗркепе пичетлесе кӑларнӑ кунран пуҫласа пӗр уйӑх иртиччен маларах мар тата тивӗҫлӗ налук енӗпе черетлӗ налук тапхӑрӗн пӗрремӗш числинчен маларах мар вӑя кӗрет.
2. Ҫак Саккунӑн 1 статйин 4-мӗш пункчӗ ҫак Саккуна официаллӑ йӗркепе пичетлесе кӑларнӑ кунран пуҫласа вӑя кӗрет тата транспорт налукне 2022 тата 2023 ҫулсенчи налук тапхӑрӗсемшӗн шутласа палӑртассипе ҫыхӑннӑ право хутшӑнӑвӗсене пырса тивет.

	Чӑваш Республикин
Пуҫлӑхӗ
	
О. Николаев

